
GOUVÈNÈ CUOMO AK SENATÈ  SCHUMER ANONSE AKÓ POU KONSÈVE 

PLIZYÈ SANTÈN DJÓB NAN ETABLISMAN ALCOA NAN MASSENA 
 

Akò a ap konsève 600 djòb epi asire ke operasyon an kontinye nan Lwès 
Massena  

 

 Gouvènè Andrew M. Cuomo ak Senatè Ameriken Charles E. Schumer jodia te anonse 
ke yo te rive jwenn yon akò ki pral konsève plizyè santèn djòb nan operasyon  Alcoa 
nan Massena, kote manifakti aliminyòm nan te planifye pou redwi operasyon fizyon l 
nan kòmansman ane pwochen.  Daprè akò a, Alcoa ap kontinye kenbe yon nivo 
anplwaye omwen 600 moun nan izini lan pandan pwochen twazan edmi yo. 
 

Gouvènè Cuomo te deklare: “Akò sa ranfòse yon pati esansyèl nan ekonomi North 
Country ak konsève plizyè santèn djòb nan rejyon an.   Li bay Alcoa opòtinite pou re-
angaje nan avni l nan Massena – senpleman tankou plizyè santèn nan anplwaye li yo te 
deja fè yon gwo pati nan vi pwofesyonèl yo avèk konpayi an – ak ranfòse vyabilite 
etablisman sa yo sou lontèm.  Akò sa pwoteje tou envestisman Eta, asire ke yo 
depanse lajan kontribyab yo avèk bon sans e reponn a wotè pwomès li yo.   Mwen 
apresye efò tout moun ki te ede pou rann akò sa posib, e ki pral kontinye travay 
administrasyon sa pou devlope ekonomi North Country nan jou kap vini yo.” 
 

 Senatè Schumer te deklare: “Pandan jou aksyon degras kòm nou antoure avèk fanmi 
ak zanmi, nou te ka yon tijan pi rekonesan paske apeprè 600 Nouyòkè nan Upstate pap 
pèdi travay yo.  Akò a ke Gouvènè Cuomo ansanm avèk mwen te fòje avèk Alcoa se 
yon gwo viktwa pou North County e pi enpòtan ankò travayè kap travay san relach yo, 
ki bay anpil pwodiksyon nan faktori Alcoa nan Massena. Tout kominote a ka finalman 
respire yon gwo soupi soulajman e map kontinye angaje avèk konpayi an  – e mwen 
pral fè  patenarya avèk lidè lokal yo, ansanm avèk Gouvènè a pou asire ke etablisman 
sa pwodiktif epi pwospere pou ane kap vini yo.” 
 

Prezidan ak Ofisye Egzekitif Anchèf Alcoa Klaus Kleinfeld te deklare: “Senatè 
Schumer ak Gouvènè Cuomo se te alye fòmidab pou operasyon Massena Alcoa pou 
anpil ane epi remèsye yo pou sipò kontinyèl yo. Akò jodia ede pou pi byen pozisyone 
enstalasyon l nan limyè kondisyon aktyèl mache a, bay etablisman sa yon pon pou yon 
mache komodite ki pifò epi kenbe travay yo nan North Country. Nou rete konsantre pou 

asire ke biznis nou an kap devlope byen pozisyone pou reyisi pandan tout sik la.” 
 

Akò a chanje kontra aktyèl la ant Alcoa ak New York Power Authority. Akò a, ki 
retroaktif nan dat 1ye oktòb ap anvigè jiska 31 mas 2019, bay diferan rekonpans eta a 
Alcoa, ak enkli penalite finansye enpòtan si konpayi an echwe oswa mete fen nan 
kontra anvan lè.  
 

Alcoa te deklare nan dat 2 novanm ke li ta redwi operasyon nan enstalasyon l nan izin 
Lwès Massena, sa ki ta elimine omwen 487 djòb, kite apeprè sèlman 217 pozisyon pou 
lòt fonksyon yo nan izin lan.  Daprè akò jodia, Alcoa ap gen obligasyon pou l anplwaye 
omwen 600 anplwaye ki ekivalan aplentan – sila yo ki travay omwen 35 èdtan pa 
semèn– toupatou nan Lwès Massena. Konpayi an ap ofri yon pake retrèt volontè pou 
anplwaye ki kalifye yo. 
 

Prezidan ak PDG NYPA Gil C. Quiniones te deklare: “Pri konpetitif enèji pwòp nan 
izin idwo-elektrik St. Lawrence-FDR nan Massena se yon zouti enpòtan pou atire biznis 
ak kreye devlopman ekonomik nan North Country. Nap rete tann pou n kontinye 
relasyon pwodiktif avèk Alcoa an echanj pou angajman yo pou kenbe travay nan rejyon 
an.” 
 

 Prezidan, PDG & Komisyonè Empire State Development Howard Zemsky te 
deklare: “Kòm pi gwo anplwaye sektè prive nan nò Syracuse, nou rekonèt wòl enpòtan 
Alcoa jwe nan North Country. Akò sa ap fè yon wout long nan bi pou asire ke izin Lwès 
Massena se yon etablisman konpetitif pou Alcoa.” 
 

Dispozisyon akò a gen ladan:  
• NYPA ap bay idwo-elektrisite a bon mache, deja kèk nan pri elektrisite ki pi ba 
nan peyi a  
• Toutfwa, pousantaj elektrisite ki pi pa nan eta ap ogmante kòm pri aliminyòm 
nan ogmante nan mache echanj mondyal metal la  
• Depans kapital ak operasyonèl ki soti nan Empire State Development, te 
totalize $38.8 milyon sou 3.5 ane 
• Jiska $40 milyon nan penalite si Alcoa ta kraze oswa mete fen nan akò a.   
Kantite lajan penalite a ta gradyèlman dekline nan fen tèm lan. 
• Yon obligasyon pou genyen omwen 600 anplwaye aplentan sou pewòl nan 
Lwès Massena daprè tèm akò a oswa Alcoa ap fè fas a penalite finansye  

 

 Senatè Betty Little te deklare: “Alcoa se yon ògan enpòtan nan ekonomi North 
Country ak kominote a, e anpil nan fanmi, zanmi ak vwazen nou yo depann sou 
etablisman an jou apre jou.  Mwen kontan dèske Gouvènè Cuomo, Senatè Schumer, ak 
ekip Alcoa a te rive a yon rezolisyon kap pèmèt rejyon sa konsève plis pase 600 djòb ki 
sipòte nou.  Mwen remèsye tout pati yo ki te enplike pou travay san relach yo nan rive 
jwenn yon akò ki pral kenbe konpayi sa isit la nan Massena. Ki pi bon kado pou fanmi 
sa yo jis anvan jou Aksyon degras." 

 Senatè Patty Ritchie te deklare: “Jodia, Gouvènè Cuomo ansanm avèk Senatè 
Schumer te reyalize yon viktwa espektakilè pou tout North Country. Soti nan travayè 
Alcoa yo ke erezman travay yo te konsève, pou rive a fanmi ak kominote ke stabilite 
ekonomik yo depann sou yo, akò sa se non sèlman yon kout pous pou rejyon nou an, 
men avwe sipò Gouvènè a ansanm avèk Senatè a pou chak Nouyòkè kap travay di nan 
Empire State.” 
 

 Senatè Joseph Griffo te deklare: “Jodia se yon gwo viktwa pou kominote nou an e 
nou remèsye Gouvènè Cuomo ak Senatè Schumer paske li te fè sa vini yon reyalite. 
Akò a pwoteje non sèlman plizyè santèn djòb nan kominote nou an, men tou li asire 
vyabilite ekonomik zòn nan pou yon avni previzib.”  
 

Manm Asanble Addie Russell te deklare: “Akò jodia se yon jès esansyèl pou garanti 
sante ekonomik kominote nou an.  Anplis pou konsève plizyè santèn djòb, li pral ede 
North Country kenbe wòl li kòm yon jwè konpetitif nan endistri enèji pwòp epi prezève 
mwayen sibsistans pou plizyè santèn fanmi nan rejyon an.   Jodia se yon gwo viktwa 
pou kominote nou an e mwen remèsye Gouvènè a ansanm avèk patnè nou yo paske yo 
te fè anons sa posib.” 
 

Manm Asanble Janet Duprey te deklare: “Sa a se yon gwo jou pou North Country. 
Rive jwenn yon akò pou sipòte operasyon kontinyèl Alcoa nan Massena te enpòtan pou 
konsève pilzyè santèn djòb epi kenbe ekonomi lokal la fò – e mwen remèsye Gouvènè 
Cuomo ansanm avèk Senatè Schumer paske yo te fè sa reyalize.  Fanmi yo toupatou 
nan Massena ansanm avèk kominote avwazinan yo ap gen yon nouvo lapè despri pou 
yo selebre jou aksyon degras la, e mwen apresye travay tout moun ki te enplike.” 
 
Akò a sijè pou apwobasyon nan Konsèy Administrasyon NYPA, ki te prevwa pou 
rankontre nan dat 17 desanm. 

